
Bu kitabı oğlum Zebə həsr edirəm. 
Çox istəyirəm ki, onun həyatı mənalı, özünəməxsus, 

uğurlarla bol olsun. Fikrimi Fridrix Nitsşenin 
deyimi ilə davam edim: 

“Heç kim sizə həyat çayından keçmək üçün 
körpü tikməyəcək. Əmin ola bilərsiniz ki, sizi bu körpüdən 

keçirə biləcək saysız yollar, cığırlar var. Bununla belə, bu keçilən 
yolun bədəlini sizdən başqa heç kim ödəməyəcək. 

Bu elə bir yoldur ki, onu sizdən başqa heç kim keçə bilməz. 
Bəs bu yol sizi hara aparır? Yolun sizi hara apardığını 

soruşmayın, sadəcə irəliyə doğru addımlayın...” 

Ön söz – Marşall Qoldsmit

Bizim hər birimiz kim olmaq istədiyimizi bilirik. Bununla belə, 
təəssüf ki, gündəlik həyatımızda istədiyimiz insan olmaq asan olmur. 
Bizim hər birimiz davranışlarımızı müəyyənləşdirən vərdişlərə sahi-
bik. Davranışlarımıza digər tətikləyici faktorlar da təsir edir. Əslində, 
istədiyimiz şəxsə çevrilmək minalanmış sahədən keçmək kimi çətin 
və çağırışlarla dolu ərazidir, amma qorxmağa dəyməz, Nigelin bu ki-
tabı sizə kömək edəcək.  

Bu kitab 21-ci əsrdə iş və şəxsi həyatınızı qaydasına qoymaq üçün 
sizə yol göstərərək ruhlanmağa səbəblər yaradacaq, siz bu kitabın 
vasitəsilə özünüzün və yaxınlarınızın iş, ev həyatını, münasibətləri, 
sağlamlıq, var-dövlət və təqaüd imkanlarını artıra bilərsiniz. Çünki 
siz bu kitab vasitəsilə uğurun sizin üçün hansı anlama gəldiyini başa 
düşəcək, həmin uğurun həyata keçməsi üçün üsullar öyrənəcəksiniz. 

Nigel mənim rəhbərlik etdiyim Səhmdar Mərkəzli Təlim şirkətin-
də təlim görüb və sertifikat alıb. Onu da deyim ki, bu mərkəz sizə 
seçdiyiniz iş və şəxsi həyatda uğurlarınıza çatmağa yardımçı ola bilər. 
Bu kitabda toplanan 100 ideya və fəaliyyət istiqaməti diqqətlə seçilib 
və sizə kömək məqsədi daşıyır. Mən son kitabımda qeyd etmişdim 
ki, sizi istədiyiniz şəxsə çevirəcək davranışlar formalaşdırmaq, uğur 
və uğursuzluq arasındakı fərqi tapmaq həm asan, həm də çətindir. 
Onu da deyim ki, bu kitabı oxumaq kifayət deyil. Siz oxuduqlarınıza 
əməl də etməlisiniz. Bu baxımdan sizi kitabda qeyd edilən tapşırıq 
və fəaliyyət istiqamətlərini real həyatda təkrarlamağa çağırıram.     Mən 

ön sözün əvvəlində də qeyd etdim ki, hər kəs kim olmaq istədiyini 
bilir, ancaq həmin insana çevrilmək çətindir. Bu kitab sizə həmin yol-
da üzləşə biləcəyiniz çətinlikləri dəf etməkdə yardımçı olacaq. Marşal 
Qold smit doktorluq elmi dərəcəsinin sahibi, ən çox satılanlar siyahı-
sında olan “Tətikləyici faktorlar” kitabının müəllifidir. 

O, Amerika Menecment Birliyi tərəfindən 50 ən yaxşı fikir və biznes 
adamından biri kimi qəbul edilib. Onun fəaliyyəti menecment sahəsinə 
ötən 80 ildə ciddi təsir edib. “Business Week” onu liderliyin inkişafı sahə-
sində ən təsirli şəxslərdən biri adlandırıb. Marşal liderlik sahəsində bir 
nömrəli fikir adamı kimi qəbul edilib, biznes sahəsində dünyanın beş ən 
təsirli fikir adamı arasından seçilib. O həmçinin Londonda 2015-ci ildə 
baş tutan, iki ildə bir dəfə təşkil olunan “Mütəfəkkir 50” mükafatlandır-
ma mərasimində birinci yerə layiq görülüb.

Müəllif haqqında

Nigel Kamberland “The Silk 
   Ro   ad  Partnership” şirkətinin həmtə-
sisçisi, dünyanın aparıcı təşkilatla-
rına idarəetmə və liderlik təlimləri 
verən tanınmış simalardan biridir. 
O, dünyanın Honq Konq, Budapeşt, 
Santiaqo, Şanxay və Dubay kimi fərqli şəhərlərində yaşayıb və işlə-
yib. Onun bu illər ərzində qazandığı təcrübə təlimçi kimi uğur qa-
zanmasına səbəb olub. Nigel transmilli “Coats” şirkətində maliyyə 
direktoru, həmçinin “Adecco” kimi aparıcı işəgötürmə şirkətlərində 
çalışıb. Bundan əlavə, Marşal Honq Konqda və Çində mükafat qa-
zanmış işəgötürmə şirkəti təsis edib. Daha sonra həmin şirkəti Hays 
şirkətinə satıb. 

Böyük Britaniyanın Kembric universitetində təhsil alan Nigel 
yüksək səviyyəli menecer, liderlik təlimləri sahəsində peşəkar kad-
rdır. O, menecment və liderlik sahəsində bir xeyli kitabın müəllifi-
dir. Onlardan ən sonuncuları bunlardır: “İş həyatında uğurların sirri”, 
“Təkmilləşmək üçün 50 texnika” (Hodder və Stoughton, 2014), “Bir 
həftə ərzində istedad tapıb işə götürmək” (Con Murrey, 2016), “Bir həftə 
içində komandanı idarə etmək” (Com Murrey, 2016).

Nigel Edelin adlı gözəl rəssam xanımla ailə qurub. Onun Zeb adlı 
bir oğlu, Yasmin adlı bir ögey qızı var.

Giriş 

Uğur sizin üçün nə ifadə edir? Həyatda necə bir uğur qazan -
maq istərdiniz? 

Uğur məqsədlərin, xəyalların, arzuların, hədəflərin gerçəkləş-
məsidir. Bu, olduqca şəxsi və sizə özəl məsələdir. Ən böyük arzu-
nuz başqası üçün heç bir anlam kəsb etməyə bilər. Məsələn, dün-
yada ciddi mükafatlar qazanmış aşpaz olmaq istədiyiniz halda, ən 
yaxın dostunuz yemək bişirməyə nifrət edə bilər. Geriyə baxıb 
“mən uğurlu həyat yaşamışam” demək üçün çoxsaylı hədəf və 
məqsədlərə çatmaq lazımdır. Bu kitab böyük və ya kiçikliyindən 
asılı olmayaraq, sizə həmin hədəflərə çatmaqda bələdçi olacaq. 

Elə indi bu barədə düşünün. Uğur sizin üçün nədir?.. 

• Vəzifədə irəli çəkilmək? 
• İşdə liderlik rolunu üstlənmək? 
• Çəki atmaq? 
• Hər axşam qaçmaq? 
• Kitabı nəşr olunmuş müəllif olmaq? 
• Sağlam təqaüdə çıxmaq? 
•  Uşaqlarını sağlam böyütmək və onların ailə qurmasını 

 görmək? 
• Dinclik içində yaşamaq? 
• İpoteka borcunu tam ödəmək? 


